                     Инспекторите за социјална заштита од Сектор за инспекциски надзор над примената на законските и други прописи од областа на социјалната заштита и заштитата на децата при Министерството за труд и социјална политика врз основа на член 338 од Законот за социјалната заштита (,,Службен весник на Република Северна Македонија,, број 104/2019) (во натамошниот текст: Законот), а за отстранување на недостатоците и неправилностите утврдени со Записник број ИП1 16-214 од 15.07.2019 година за спроведен редовен инспекциски надзор во ЈУ Меѓуопштински  центар за социјална работа Куманово (во натамошниот текст: Центарот), застапуван од Директорот  на Центарот Александра Арсовска, донесоа 

Р   Е   Ш   Е   Н   И   Е
       Се наредува на  Директорот на ЈУ Меѓуопштински центар за социјална работа Куманово Александра Арсовска за отстранување на констатираните недостатоци и неправилности во примената на Законот за социјалната заштита, Законот за семејството, подзаконските, општите, поединечните и другите акти донесени врз нивна основа, да ги преземе следните мерки  во роковите и од страна на одговорните лица:
1. Центарот при настанати промени кои влијат на висината на надоместокот на трошоците за сместеното лице која ги опфаќа трошоците на сместување и надоместокот за згрижување,  да  врши усогласување на промените преку склучување на Анекс на договорот за згрижување склучен со згрижувачот, согласно член 124  од Законот.   
Рок: 30 Септември 2019 година  
              2. Центарот да го задолжи згрижувачот Н.И.да достави годишен извештај за 2018 година за целокупната состојба за промените и потребите на згриженото дете Н.Н , согласно член 125 од Законот.               
    Рок: 31 Август 2019 година  
            3. Центарот, односно старателот кој во име на  Центарот ја врши старателската должност да поднесе годишен извештај за лицето  ставено под старателство Е. Р.  и за сите приходи и расходи на лицето, согласно член 151 од Законот за семејството.
    Рок: 31 Август 2019 година  
4. Центарот по службена должност да го преиспита решението за остварување на право на посебен додаток со кое се исплаќа правото на  посебниот додаток признаен на малолетното лице Н.Н на неговиот згрижувач Н. И.По утврдување на фактичката состојба да донесе ново соодветно решение, согласно член 142 од Законот за семејството.
  Рок: 31 Август 2019 година  
           4. Се задолжува директорот на Центарот, веднаш по истекот на рокот за извршување на инспекциските мерки, а најдоцна во рок од три дена писмено да ги извести инспекторите од Секторот за инспекциски надзор во социјалната заштита и заштита на децата, дали се извршени инспекциските мерки определени за отстранување на констатираните неправилности во работата на Центарот, согласно член 30 од Законот за инспекциски надзор, (,,Службен весник на Република Македонија,, број 50/2010, 162/2010, 157/2011,147/2013, 41/2014, 33/2015, 193/2015 , 53/2016, 11/2018, 83/2018 и 120/2018).
            Жалбата не го задржува извршувањето на решението.

О б р а з л о ж е н и е

  
Инспекторите за социјална заштита од Сектор за инспекциски надзор над примената на законските и други прописи од областа на социјалната заштита и заштитата на децата при Министерството за труд и социјална политика спроведоа редовен инспекциски надзор во ЈУ Меѓуопштински центар за социјална работа Куманово на  ден 12.07.2019 година, во поглед на спроведувањето и примената на Законот за социјалната заштита, Законот за семејство, подзаконските, општите, поединечните и другите акти донесени врз нивна основа, во предметите на корисниците сместени во згрижувачко семејство. 
За спроведениот инспекциски надзор и констатираната состојба, инспекторите составија записник број ИП1 16-214 од 15.07.2019 година.
 Жалбата не го задржува извршувањето на решението согласно член 340 став 2 од Законот.

Решено во Секторот за инспекциски надзор во социјалната заштита и заштита на децата, при Министерство за труд и социјална политика на ден 15.07.2019 година под  број ИП1 16-214.
Правна поука: против ова решение може да се изјави жалба до Државната комисија за одлучување во втор степен од областа на инспекцискиот надзор и прекршочната постапка во рок од 8 дена од денот на приемот на решението.
                                                                                  Инспектори за социјална заштита:
                                                                                                              Арифе Адеми 
                                                                                                              Сејди Џемаили                                                                                                    
